
1. Педагог тұлғасының қарым-қатынас үшін маңызды сапалары. Педагогикалық қарым- қатынас тиімділігі көбінесе оқытушының тұлғалық сапаларымен анықталады. Олардың ішінен төрт топты атап көрсетуге болады:
· Коммуникативтік жоспар көрсеткіштері;
· Жеке-тұлғалық жоспар көрсеткіштері;
· Жалпы әлеуметтік-психологиялық жоспар көрсеткіштері;
· Моральді-этикалық жоспар көрсеткіштері,
Тұлғалық жоспар көрсеткіштерінің ішінде маңызды орын коммуникативті икемділіктер, білім, қасиеттер, қарым-қатынастағы қабілеттер алады. Сөзсіз, педогогикалық қарым-қатынас нәтижелігіне одан басқа, мынадай көрсеткіштер әсер етеді:

Қызығушылық, икемділік, дайындық деңгейі, оқытушы немесе оқушы әдеті ретіндегі жеке-тұлғалық жоспар көрсеткіштері әсер етеді. Кейбір зерттеулерде, оқушы тұлғасын тиімді тану мен педагогтың жеке-психологиялық ерекшеліктері арасында байланыс байқалады, мысалы,

Зерттеулер көрсеткендей, интроверсиялық типтегі педагогтар экстраверсиялық типтегілермен салыстырғанда, оқушы тұлғасын толығырақ әрі әділетті көрсетеді. А.А. Реанның зерттеулері қызықты ерекшеліктерді анықтады: өзінің кәсіби шыңдалуын өзіне сенімділікпен байланыстырмайтын (керісінше, өз кәсібилігінің идеалына жақындай түсіп,өзіне сенімін азайтуға тырысады) педагогтар оқушы тұлғасына оңшыл баға береді және керісінше, педагог өзінің кәсіби шыңдалуын өзіне сенімділігімен байланыстырған сайын, ол оқушы тұлғасына жиі жағымсыз баға береді.


Психологиялық-педогогикалық әдебиеттерде қарым-қатынас үшін маңызды педагог тұлғасының қасиеттерінің басқа да түрлері көрсетілді. Олардың арасында келесілерін айтуға болады.:

· Фасцинация (әдемілік негізі)

· Тіке және өткір көзқарас, тембірлік жағына бай дауыс.

· Импровизациялық ақыл.

· Эмпатия (басқаның орына өзін қоя білу қабілеті)

· Мейірімділік.

· Аутентикалық (өз-өзімен бола білу).

· Қарым-қатынастағы бастамашылдық.

· Тікелей.

· Өзін және басқаларды қорқынышсыз қабылдау.

· Өзін-өзі тануға ұмтылу.

Сондай-ақ, аудиториямен қарым-қатынас үшін қажетті педагогтың кәсіби маңызды қасиеттерін де бөліп көрсетуге болады.

2. Коммуникативтік қабілеттер және олардың сипаттамасы. Педагогтың маңызды қасиеттерінің бірі оның оқушыларына ұзақ әрі тиімді қарым-қатынасын ұйымдастыра алу қабілеті болып табылады. Аталған қабілетті, әдетте, педагогтың коммуникативтік қабілеттерімен байланысты. Кәсіби-педагогикалық қарым-қатынасты меңгеру – педогог тұлғасына тұлғаралық қарым-қатынасына қатысты тұрғыда маңызды талап.


Ескерте кетейік, бәрінен бұрын, педогогикалық қарым-қатынаста көрінетін коммуникативтік қабілеттер – бұл балаларды оқыту мен тәрбиелеумен байланысты педогогикалық қарым-қатынас саласында спецификалық түрде көрініс табатын қарым-қатынас жасау қабілеттері. Бұдан, кемдегенде екі пайдалы қорытынды жасауға болады:

1. Педогогикалық қарым-қатынас туралы әңгіме адам қарым-қатынасы барлық салаларында көрініс табатын жалпы коммуникативтік қабілеттерді талқылаудан тәуелсіз жүргізілмейді.

2. Педогикалық қарым-қатынас туралы сөз қозғалғанда, жалпы коммуникативтік қабілеттер туралы талқылаумен шектеуге болмайды. Біріншіден, коммуникативтік қабілеттердің барлығында бірдей сипатта және деңгейде педогогқа қажет деп айта алмаймыз. Екіншіден, педогог міндетті түрде игеру тиіс бірнеше арнайы коммуникативтік қабілеттер бар, оларды басқа мамандарға азырақ қажеттігі болуы мүмкін. Жеке тұрғыда, адамның басқа адамдарды тануы, өзін-өзі тануы, қарым-қатынас жағдайын дұрыс қабылдау және бағалау, адамдарға қатысты өзін дұрыс ұстау адамның өзіне қатысты жасайтын әрекеттері болып табылады. 

Қарым-қатынастың  үш жағын айта отырып (коммуникативтік, перцептивтік, интерактивтік) педогогтың негізгі коммуникативтік қабілеттерінің үш тобын бөліп көрсетуге болады: 

1. Тұлғааралық коммуникация қабілеттері. 

2. Бір-бірін қабылдау және түсіну қабілеттері.

3. Тұлғааралық бірлескен әрекет қабілеттер.

Тұлғаралық  коммуникация қабілеттері өзіне мыналарды біріктіреді:
· оқу ақпаратын беру қабілеті;

· ақпаратты жіберудің вербалды және вербалды емес құралдарын қолдана білу қабілеті;

· педагогикалық диалогты ұйымдастыру және қолдану қабілеті;

· оқушыны белсенді тыңдай білу қабілеті.

Перцептивтік қабілеттердің арасында маңызды мәнге ие:

· педагогикалық бірлескен әрекеттің коммуникативтік жағдайына бағытталу қабілеті;

· оқушының жасырын мотиві мен психологиялық қорғаныстарын тану қабілеті;

· оқушының эмоционалдық күйін түсіну қабілеті т.б.

Жоғарыда аталған және басқа да коммуникативтік қабілеттер тұрмыстық және саналық деңгейде қалыптасуы мумкін. Бұдан бөлек, олардың әрқайсысында төмен, орташа және жоғары деңгейшелерді де бөліп көрсетуге болады.


Адамдардың адамдарды тануы өзіне адам туралы алғаш ойдың негізінде қалыптасатын адамның тұлға ретіндегі жалпы бағасын, оның тұлғасының, жеке қасиеттерінің бағасын, мотивтері мен ниеттерін, сыртқы бақыланатын тәртібінің адамның ішкі әлемімен байланысының бағасын, позаларды, қимылдарды, мимиканы, пантомимиканы “оқу”  қабілетін біріктіреді.


Адамның өзін тануы өз білімін, өз қабілеттерін бағалауын, өз мінезін және тұлғалық басқа да қасиеттерін бағалауын, адамның сыртқа қалай қабылданатынының және айналадағылардың көзінше қалай көрінетінің бағаларын болжамдайды.


Қарым-қатынас жағдайын дұрыс бағалау қабілеті- бұл қалыптасқан жағдайды бақылау, оның ақпараттық маңыздырақ белгілерін таңдау және оларға назар аудару, туындаған жағдайдың әлеуметтік және психологиялық мәнін қабылдау және бағалау қабілеттері.


Осыған байланысты коммуникативтік қабілеттер өзіне мыналарды біріктіреді:

· бейтаныс адамдармен байланысқа түсу қабілеті;

· қақтығыстар мен орынсыз жағдайлардың туындауының алдын алу және туындаған жағдайда олрды өз уақытында шешу қабілеті;

· өзін басқа адам арқылы дұрыс түсінетіндей және қабылданатындай етіп ұстау қабілеті;

· өзін басқа адамға өз қызығушылығы мен сезімдерін көрсетуге мүмкіндік беретіндей етіп ұстау қабілеті.

Педагогтың коммуникативтік қабілеттері адамға беріледі. Олардың

қалыптасуының жақсы нәтижелері әлеуметтік- психологиялық тренинг береді.

1. Педагогикалық қарым-қатынастың негізгі жақтары. Педагогикалық үрдістегі тұлғаралық қабылдаудың механизмдері. Әлеуметтік психологияда қарым-қатынастың негізгі үш жағын бөліп көрсетеді (Андреева Г.М., 1996):

· Адамдардың бірін-бірі қабылдауы және түсінуі (қарым-қатынастың перцептивтік аспектісі);
· Ақпаратпен алмасу (коммуникативтік аспект);
· Бірлескен әрекетті жүзеге асыру (интерактивті аспект);
Аталған әрбір құрауыш педагогикалық үрдіс және педагогикалық қарым-қатынас жағдайында өз ерекшеліктеріне ие болады.

Педагогикалық қарым-қатынастың перцептивтік құрауышы диалогқа қатысушылардың рольдік ерекшеліктерімен анықталады. Педагогикалық процесте дамыған сана мен дүниетанымның қалыптасуының алдында жүретін бірнеше кезекті сатылардан өтетін оқушы тұлғасының қалыптасуы жүзеге асады. Осы үрдістің бастапқы сатыларында педагог басымдықтарға ие болады, себебі ол қалыптасқан тұлға болып табылаады, сондай-ақ,тәрбиеленушілердің тұлғалық қалыптасуының мақсаттары мен механизмдері туралы қалыптасқан түсінікке ие болады. Педагог тұлғасының ерекшеліктері, оның индивидуалдық-психологиялық және кәсіби қасиеттері диалогтың сипатын анықтайтын маңызды шарт болып табылады. Педагогтың қажетті кәсіби қасиеттеріне балалардың ерекшеліктерін, қызығушылықтарын, бейімділіктерін, көңіл-күйлерін байқай алу және әділ бағалай білу қабілеттері жатады. Тек осы ерекшеліктерді ескеріп құрылған педагогикалық үрдіс әсерлі болуы мүмкін. 

Педагогикалық қарым-қатынастың коммуникативтік құрауышы да көп жағдайда диалогқа қатысушылардың рольдерінің қарым-қатынасының сипатымен байланысты. Педагогикалық бірлескен әрекеттің бастапқы сатыларында бала әлі де ақпарат алмасудың тең құқықты қатысушысының мүмкіндіктеріне ие болмайды, өйткені, оған жеткілікті білімі болмайды. Педагог оқу бағдарламасына енгізілген білімге сіңген адамдық тәжірибенің тасушысы болып табылады. Бірақ бұл педагогикалық коммуникацияны бастапқы сатыларының өзінде біржақты үрдіс деп түсінуге болады деген сөз емес. Қазіргі жағдайларда оқушыларға ақпаратты жай ғана хабарлау жеткіліксіз болып табылады. Білімді игеруде олардың өз белсендіктерін ояту қажет. Бұл жерде қажетті ақпаратты оқушылардың өздері табуды ынталандыратын және оны әртүрлі жағдайлардағы қолдануы маңызды роль ойнайды. Мәліметтердің кең ауқымына ие болған сайын және оларды басып озу қабілетінің қалыптасуына байланысты оқушы коммуникативтік алмасуға елеулі үлес қосатын оқу диалогының тең құқықты мүшесіне айналады.

Тұлғаралық қабылдаудың механизмдері болып табылады:

· Проекциялау (басқаларға өзінің жеке мотивтерін, қобалжуларын, қасиеттерін телуге сезінілмеген бейімділігі)
· Орталықсыздандыру (адамның жеке эгоцентристік көзқарастарынан бас тарта білу қабілеті, басқа адамның көзқарасы тұрғысынан қабылдай білу қабілеті)
· Идентификация (өзін басқамен теңестіру немесе өзін басқаның орнына ойша қою)
· Эмпатия (басқа адамның көңіл-күйін ортақтасу нысанында қабылдау)
· Стереоптизация (тұлғаралық танудың механизмі)
Стереоптизацияны толығырақ қарастырайық. Қоршаған ортаның әсерімен және онымен қарым-қатынастың әсерінен әр адамда нақты эталон стереотиптер қалыптасады, оларды қолдану арқылы адам басқа адамдарға баға береді. Әдетте, тұрақты эталондардың қалыптасуы адамның өзіне байқалмай өтіп кетеді, және олар адам жеткіліксіз саналылығында билікке ие болады.

Әлеуметтік-стереотиптік стереотиптердің алты тобын бөліп көрсетуге болады (Реан А.А. және т.б. 1999):

1. антропологиялық

2. этноұлттық

3. әлеуметтік-статустық

4. әлеуметтік-рольдік

5. экспрессивтік-эстетикалық

6. вербалдық-қимылдық

көп жағдайда бұл эталон-стереотиптер адам туралы ақпарат жетіспегенде, ол туралы бір көргеннен айтуға тура келгенде жұмыс істейді.

1. антропологиялық стереотиптер адамның ішкі психологиялық ерекшелітерін бағалау, оның тұлғасын бағалау адамның физикалық кейпіне тәуелді дегенді білдіреді.
2. этноұлттық стереотиптер тұлғаның психологиялық бағасы оның қайсыбір нәсілге, ұлтқа, этникалық топқа жатуымен байланысты болғанда көрініс табады (мысалы, «неміс-педант», «темпераментті оңтүстік» т.б.)
3. әлеуметтік-статустық стереотиптер адамның тұлғалық қасиеттерінің әлеуметтік статусынан тәуелділігінен тұрады (тәжірибелерде анықталғандай, тіпті, бейтаныс адамның бойы да әртүрлі бағаланады, оның статусына қарай: әлеуметтік статусы жоғары болған сайын, адамның бойы да ұзын болып елестетіледі)
4. әлеуметтік-рольдік стереотиптер адамның тұлғалық қасиеттерінің бағалары оның әлеуметтік ролінен, рольдік функцияларынан тәуелділігінен көрінеді (мысалы, әскеридің стереотипі тәртіпке бағынған, қатал, шектелген адам ретінде, профессордың стереотипі ақылды, сасқалақтағыш т.б.)
5. экспрессивтік-эстетикалық стереотиптер тұлғаның бағасының сыртқы тартымдылығымен байланысымен сипатталады («әдемілік әсері»: бағаланушының сырты тартымды болған сайын, ол позитивті тұлғалық қасиеттерге ие болады)
6. вербалдық-қимылдық стереотиптер тұлғаның бағалары сыртқы ерекшеліктеріне тәуелділігімен байланысты (экспрессивтік ерекшелік, сөйлеу ерекшеліктері, мимика, пантомимика т.б.)

Педагогтың оқушы тұлғасын тану үрдісінде «стереотиптеу» механизмі барлық бағытта әрекет етеді: әлеуметтік стереотип, эмоционалды да, эстетикалық, антропологиялық та және т.б. жұмыс істейді.

Педагогта өзінің педагогикалық тәжірибесінің әсерінен спецификалық әлеуметтік стереотиптер қалыптасады: «үздік» немесе «үлгерімі төмен» атағын алған оқушылармен алғаш рет кездескен кезде педагог аз немесе көп ықтималдылықпен оқушының белгілі бір қасиеттерін болжамдайды. Оқытушылар арасында оқушының жақсы үлгерімінің оның тұлғалық мінездемелерімен байланысы туралы стереотип кеңінен таралған. Үлгерімі жақсы, демек ол қабілетті, адал, әділ, тәрбиелі деген ой түсіреді, үлгерімі төмен, яғни, ол дарынсыз, жалқау, жинақы емес және т.с.с. Педагогтарда ассоциалдық тәртіпке бейім «тәртіпсіз» балаларға, бәрінен бұрын, «сотқар», тынымсыз, сабақта үнсіз отыра алмайтын, ескерту, сөгістерді қабылдай алмайтын балалар жатады. Ал бағыныштылықты сипаттайтын, педагогтың бағыты мен ескертулеріне тәуелді әрекет ететін оқушылар педагог тарапынан «жағымды» деген баға алады.

Эмоционалдық-эстетикалық стереотип те педагогикалық қарым-қатынас үрдісінде белгілі бір қызмет атқарады. Өзінің таныс емес оқушыларға қарым-қатынасын (суреттері арқылы) және олардың іс-әрекеттеріне баға бере отырып (жаман іс-әрекеттерін суреттеу), педагогтар келбеті сүйкімді оқушыларға көбірек мән беретіні анықталды.

Егер педагог қатаң бағытты ұстанса және олардың әсері абсолютті мінезде болса, тұлғаралық танымда стереотип жағымсыз роль ойнайды.

Стереотиптерді қолдану ішінара тиімді:

· егер педагог оларға сүйене отырып, оқушы тұлғасына педагог оларға сүйене отырып, оқушы тұлғасына тек ықтималдық баға берсе («мүмкін, ол маған үлкен қиындық тудырады»)

· егер педагог «өзін білсе» және субъективті бағалаушылық стереотиптерінің бар екендігіне есеп берсе

· егер стереотиптерге демеу тек ақпараттың жеткіліксіздігі жағдайында қолданылса, нәтижесінде тұлғаны мақсатты, кәсіби тануына жол береді

2. Педагогикалық қарым-қатынас спецификасы. Педагогикалық қарым-қатынас моделі. Педагогикалық қарым-қатынас спецификасы, бәрінен бұрын, оның бағыттылығынан көрініс табады. Ол әсер етудің өзіне және оқушыларға тұлғалық қалыптасу мақсатында  ғана емес, сонымен қатар, педагогикалық жүйенің де негізгісі болатын оқу білімін игеруді ұйымдастыруға және осының негізінде қабілетті қалыптастыруға да бағытталады. Осының әсерінен педагогикалық қарым-қатынас үш түрлі бағыттылықпен сипатталады – оқудың бірлескен әрекетінің өзіне, оқушыларға (олардың маңызды жағдайы, дамудың перспективалық сызықтары) және игеру (меңгеру) пәніне бағытталады (Ершов П.М., 1998)

Мұнымен бірге, педагогикалық қарым-қатынас субъектілерге қатысты да үштік бағыттылығымен анықталады: тұлғалық. әлеуметтік және пәндік. Бұл мұғалімнің оқушымен бір оқу материалын игертуде әрқашан оның нәтижесін сыныптағылардың барлығына бірдей бағыттауынан, яғни әрбір оқушыға әсер етуінен болады. Сондықтан, педагогикалық қарым-қатынастың ерекшелігі аталған сипаттамалардың барлық жиынтығында көріне отырып, өзіне тұлғалық бағытталған және пәндік бағытталған қарым-қатынас элементтерін органикалық үйлестіруімен сипатталады. 

Педагогикалық қарым-қатынастың сапасы, бәрінен бұрын, оның тәрбиелік функцияны қосатын арнайы оқыту функциясын жүзеге асыруымен анықталады. Өйткені тиімді білім беру үрдісінің мекемесі үшін оқытудың тәрбиелік және дамытушылық сипаты тән. А.А. Брудон бойынша, оқытушылық функция қарым-қатынастың қарым-қатынастың трансляциялық функциясымен сәйкестіріндіріледі. Педагогикалық қарым-қатынастың оқытушылық функциясы басты болып табылады, бірақ ол басқарушы емес, ол оқушылар мен мұғалімдердің, оқушылардың бір-бірімен жан-жақты қарым-қатынасының табиғи бөлігі болып табылады. Педагогикалық қарым-қатынас «адам-адам» сызбасымен сипатталатын адамдар қарым-қатынасының арнайы мінездемесін көрсетеді (Е.А. Климов бойынша). 

Ескерте кетейік, бұл кәсіп тобының негізгі сипаттамаларының арасында келесілер бөлініп шығады:

1. басқару, оқыту, тәрбиелеу, «адамдардың әртүрлі қажеттіліктеріне қызмет көрсетуде пайдалы әрекеттер жасау» қабілеті
2. тыңдау және тыңдай білу қабілеті
3. кең өріс
4. сөздік (коммуникативтік) мәдениет
5. «тәрбиеге қарай ақылдың жанды басқаруға қарай бағытталуы, сезімнің, ақылдың және адам мінезінің көрінуіне байқампаздық, адамға өзінің ішкі әлемін немесе өзіне таныс біреуін теліп емес, оның өзінің жеке әлемін ойша елестету, үлгілеу қабілеті»
6. «адам әрқашан жақсырақ жасай алады деген, сенімділікке негізделген адамға жетудің проекциялық тәсілі»
7. қосыла уайымдау қабілеті
8. байқампаздық т.б. (Климов Е.А. 1995, с.224)
